
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী معه
মাতাজি। এইবার মাতা বজ্রযোগিনীর এই প্রসাদী বস্থখও মাথায় বাধো। অন্নদা। (স্বগত) এই শালুর টুকরোটা মাথায় বাধতে হবে । ক্রমেই যে বাড়াবাড়ি হতে চলল। ( প্রকাশ্বে ) দেখুন, এর চেয়ে বরঞ্চ আমি পাগড়ি পরতেও রাজি আছি, এমন কি বাঙালিবাবুরা যে টুপি পরে তাও পরতে পারি—
মাতাজি। সে-সমস্ত পরে হবে, আপাতত এইটে জড়িয়ে দিই। অন্নদা। দিন । মাতাজি। এইবারে এই পিড়িটাতে বসুন। অন্নদা। (স্বগত) মুশকিলে ফেললে। আমি আবার ট্রাউজার পরে এসেছি। যাই হোক, কোনোমতে বসতেই হবে। [ উপবেশন মাতাজি । চোখ বোজে৷ ৷ বলো, খটকারিণী, হঠবারিণী, ঘটসারিণী, নটতারিণী ক্রং। প্রণাম করে। (অন্নদার তথাকরণ ) কিছু দেখতে পাচ্ছ ?
অন্নদা। কিছু না । মাতাজি । আচ্ছ, তা হলে পুবমুখে হয়ে বোসো, ডান কানে হাত দাও । বলে। খটকারিণী, হঠবারিণী, ঘটসারিণী, নটতারিণী ক্রং। প্রণাম করে। এবার কিছু দেখতে পাচ্ছ ?
অন্নদা। কিছুই না । মাতাজি। আচ্ছা, তা হলে পিছন ফিরে বোসে । দুই কানে দুই হাত দাও । বলে। খটকারিণী হঠবারিণী ঘটসারিণী নটতারিণী ক্রং । কিছু দেখতে পাচ্ছ ?
অন্নদা। কী দেখতে পাওয়া উচিত, আগে আমাকে বলুন । মাতাজি । একটা গর্দভ দেখতে পাচ্ছ তো ? অন্নদা। পাচ্ছি বৈকি ! অত্যন্ত নিকটেই দেখতে পাচ্ছি। মাতাজি। তবে মন্ত্র ফলেছে। তার পিঠের উপরে— অন্নদা। হা হা, তার পিঠের উপরে একজনকে দেখতে পাচ্ছি বৈকি । মাতাজি । গর্দভের দুই কান হাতে চেপে ধরে—
অন্নদা। ঠিক বলেছেন, কষে চেপে ধরেছে— মাতাজি । একটি সুন্দরী কন্যা—
অন্নদা। পরম সুন্দরী— h মাতাজি। ঈশানকোণের দিকে চলেছেন—
অন্নদা। দিকভ্রম হয়ে গেছে, কোন কোণে যাচ্ছেন তা ঠিক বলতে পারছি নে। কিন্তু ছুটিয়ে চলেছেন বটে। গাধাটার হাফ ধরে গেল !

	সম্পর্কিত পরিবর্তন
	বিশেষ পাতাসমূহ
	স্থায়ী সংযোগ
	পাতার তথ্য
	এই পাতাটি উদ্ধৃত করুন

	ইপাব ডাউনলোড
	মোবি ডাউনলোড
	পিডিএফ ডাউনলোড

		 এই পাতা শেষ সম্পাদিত হয়েছে ১৮:০০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

